
4 Cabaran Universiti 1957: 
UMS Atasi IPTA/IPTS 
Lain 
Oleh : Dr. D. Maryama Ag. Daud 
Ketua Program Sains Sukan, SPPS 

PASUKAN Universiti Malaysia Sabah (UMS) 
yang terdiri daripada pensyarah Program 
Sains Sukan, Stephanie Chok dan dua orang 
pelajar program tersebut iaitu Pang Tsun Kuo 
dan Nitas Camillus Tan Sing Bee berjaya 
mengalahkan tujuh Institusi Pengajian TinggiAwam 
dan Swasta (IPT) lain dalam program Cabaran 
Universiti 1957. 

IPT yang telah menyertai program tersebut 
terdiri daripada Universiti Putra Malaysia (UPM), 
Universiti Tenaga Nasional (UNITEN), Potiteknik 
Merlimau Melaka (PMM), Akademik Laut Malaysia 
(ALAM), Malaysia Universiti of Science and 
Technology (MUST), Malaysia Allied Health Science 
University (MAHSA) dan Universiti Kumpulan 
Perubatan Johor (KPJ). 

Cabaran Universiti 1957 merupakan sebuah 
program realiti TV berbentuk perlumbaan masa 
yang memertukan kekuatan dan ketahanan f¢ikal, 
mental dan emosi serta kebijaksanaan intelektual 
para pesertanya dalam menyiapkan pelbagai 
tugasan yang diberikan ketika mereka mengetilingi 
beberapa buah negeri iaitu negeri Melaka, Selangor, 
Negeri Sembilan dan Kuala Lumpur. 

Antara aktiviti fizikal yang dilakukan seperti 
mengayuh basikal, berlari, berkayak dan melakukan 
sukan ekstrem seperti memanjat dinding batu. 
Selain itu mereka harus menyempurnakan tugasan 
yang melibatkan lakuan motor seperti membuat 
dan bermain layang-layang, permainan konda- 
kondi, bowling kelapa dan baling tin kosong dari 
jarakjauh. 

Para peserta juga harus mempunyai daya 
ketahanan mental dan f¢ikal yang tinggi kerana 
setiap detik masa penganjur menyediakan pelbagai 
tugasan yang berkonsepkan kehidupan kampung 
seperti menangkap ikan keli dan betut, menangkap 
ayam, mencari kerang, membuat penyapu lidi, 
membuat bunga perhiasan dan memasak rendang 
pada waktu siang. Manakala pada waktu malam 
mereka juga harus terlibat dalam aktiviti 
kebudayaan yang berkonsepkan tradisi Melayu 
tempatan seperti bermain kompang, berjoget dan 
menyanyi lagu tradisional. 

Pelajar program Sains Sukan yang mengikuti 
cabaran tersebut, Pang Tsun Kuo memberitahu 

bahawa semua tugasan yang diberikan perlu disiapkan 
dalam masa yang pantas dan telah ditetapkan dengan 
pasukan yang pantas akan terselamat dari penyingkiran 
memasuki pusingan seterusnya. "Bukan sahaja fizikal, 
namun kesabaran para peserta juga diuji apabila 
dikenakan penalti bagi setiap soalan yang salah atau 
gagal dijawab. Kegagalan ini amat mengganggu emosi 
kerana pasukan yang lain akan dapat memintas sekiranya 
jawapan pasukan lawan adalah betul. Justeru fu: ikal dan 
mental kami harus sentiasa bersedia menghadapi 
cabaran pasukan lain, " katanya. 

Stephanie Chok yang menceritakan pengalaman 
pasukan UMS ketika mengikuti cabaran itu memberitahu 
bahawa sepanjang lima hari pertandingan, mereka telah 
menunjukkan pencapaian yang baik dengan sentiasa 
berada dalam tiga kumpulan terbaik atau teratas. 

Menurutnya, kelebihan terutama dari segi kekuatan 
fizikal yang ada pada pasukan UMS telah memberikan 
mereka peluang dan kelebihan untuk mengatasi 
universiti yang lain pada pusingan akhir. "Pusingan akhir 
amat mencabar kekuatan fizikal. Setiap kumpulan hanyz 
dibekalkan dengan dua buah basikal, manakala seoranc 
ahli pasukan terpaksa berlari dalam menyiapkan tugasar 
yang diberikan. Tugasan tersebut mengambil mas, 
selama 4jam, " katanya. 

Antara tugasan pusingan akhir seperti menjawab 
soalan yang menguji minda dan mencari harta karun 
membuat penyapu lidi, menangkap ikan belut, menuaý 
padi, membuat orang-orang, memakan ubi kayu 
sebanyak 1.5 kilogram serta 3 biji kelapa dan 
mengasingkan limajenis benih yang berlainan. 

"Walaupun UMS dilepaskan 15 minit lewat jika 
dibandingkan dengan 3 kumpulan teratas iaitu PMM, 
MAHSA dan UPM kerana perbezaan dari segi jumlah 
pungutan mata terdahulu namun kami berjaya memintas 
universiti yang lain pada tugasan terakhir; " kata 
Stephanie. 

Program Cabaran Universiti 1951 akan disiarkan di RTM TVi melalui saluran Astro 180 sempena sambutan Hari Kemerdekaan 2013 nanti. Sama-sama kita saksikan kejayaan UMS dalam pertandingan tersebut. 

UMS Ungguli Penyelidikan Sains Sukan 2012 

PENAWARAN kursus program Ijazah Sarjana Muda 
Sains Sukan dengan Kepujian (HS20) di Universiti 
Malaysia Sabah yang bermula pada tahun 2004 bukan 

sahaja telah melahirkan graduan yang terlatih dalam 
bidang sains sukan malah turut mengumpulkan para 
pensyarah yang berwibawa dalam penyelidikan sukan. 
Kajian dalam bidang sains sukan adalah penting dalam 

meningkatkan kualiti hidup masyarakat kerana 
konsep-konsep yang diterap dapat membantu 
jurulatih dan pelatih dalam meningkatkan teknik- 
teknik dalam bidang kesihatan dan jasmani. Sains 

sukan bukanlah satu bidang khas yang melatih 
seseorang menjadi cergas dalam melakukan suatu 
aktiviti yang bertujuan meningkatkan prestasinya. 
Sebaliknya, bidang ini membantu memahami tindak 
balas badan manusia seperti organ, sistem saraf, 
sistem otot, dan tenaga dalam badan semasa 
melakukan sesuatu sukan. Bidang ini merangkumi 
kinesiologi, biomekanik, anatomi dan fisiologi. 

Kumpulan penyelidik sukan UMS (High 
Performance Sport Science Research Team) yang 
diketuai oleh Prof. Madya Dr. Razali Abdullah telah 
memperoleh geran komuniti dari pihak CIMB 
Foundation sebanyak RM50,000 pada tahun 2011 dan 
RM30,000 pada tahun 2012. Geran initelah membantu 
perlaksanaan program `Ranau - Run for Life' di mana 
modul dan latihan telah diberikan jurulatih-jurulatih 
sekolah larian jarak sederhana di daerah Ranau. 
Penyelidkan dan pertandingan yang dijalankan 
berjaya melahirkan beberapa atlit yang telah berjaya 
memperoleh pingat di peringkat MSSM dan SUKMA. 
Dr. Razali merupakan Pakar Rujuk Sains Sukan 
Kontinjen SUKMA Terengganu yang telah menjuarai 
SUKMA empat kali berturut-turut. 

Kumpulan ini juga telah berjaya menerima geran 
penyelidikan Exploratory Research Grant Scheme 
(ERGS) dari pihak Kementerian Pengajian Tinggi 
(KPT) Malaysia berjumlah RM90,000 pada bulan Julai 
2012. Kajian bertajuk `Effects of a Core Muscles 
Training on the Postural Sway of Adolescent Archers' 
ini diketuai oleh Pathmanathan K. Suppiah. Geran 
ERGS ini turut mencatat sejarah sebagai geran 
pertama yang diberikan kepada penyelidik sains sukan 
di Malaysia. athmanathan juga merupakan panel 
kursus sains sukan Majlis Sukan Negara dan panel 
program pembangunan olahraga MSN. 

Oleh : Dr. Mohamad Nizam Nazarudin, SPPS 

Geran Dana Pembudayaan Penyelidikan (RAGS) 
2012 dari pihak KPT turut dianugerahkan kepada 
dua penyelidik sains sukan UMS iaitu Dr. Mohamad 
Nizam Nazarudin dan Hasnol Noordin. Dr. Nizam 
dengan kajiannya bertajuk 'A Cross Sectional Study 
to Identify Increasing Prevalence of Heavy School 
Bag and Its Impact on Musculoskeletal System 
among Elementary School Children' telah 
menerima geran sebanyak RM 40,000. Dr. Nizam 
turut merupakan Penilai Prestasi Pengadil Asia 
Rugby Football Union (ARFU) yang aktif dan yang 
terbaru terpilih sebagai Educators International 
Rugby Board yang boleh mengeluarkan sijil 
kepengadilan ragbidi seluruh dunia. 

Hasnol Noordin menerima RM40,000 bagi kajian 
yang bertajuk'Model Prestasi Psiko-Biologi Pemain 
Ragbi Elit Remaja Kebangsaan dengan Pencapaian 
Pasukan'. Hasnol merupakan jurulatih ragbi yang 
berpengalaman dan pernah membimbing Negeri 
Selangor menjuarai MSSM. 

Sekali lagi pasukan penyelidik ini telah diberi 
pengiktirafan pada awal bulan Januari tahun ini 
apabila dua dari tiga kertas cadangan kajian mereka 
telah terpilih menerima Geran Skim Penyelidikan 
Sukan (SRGS) KPT 2012. Kajian yang berjaya 
memperoleh dana penyelidikan bertajuk'MOHEAC 
(Version 1.0): A New Dimension in Aerobic 
Conditioning' yang diketuai oleh Patmanathan 
manakala kajian bertajuk 'Prototaip Instrumen 
Latihan dan Pengukuran Ketangkasan Reaktif Atlit 
UMS ATTE-1.0' pula diketuai oleh Hasnol. Dana 
penyelidikan yang diterima adalah berjumlah 
RM70,000. 

Kajian - kajian yang dilakukan oleh kumpulan 
penyelidik ini menunjukkan bahawa betapa 
pentingnya pemantauan perlu dilakukan terhadap 
atlet SUKMA Sabah jika Sabah ingin menempah 
nama sebagai Juara SUKMA. Cadangan ini turut 
mendapat sokongan Kementerian Belia Dan Sukan 
Sabah serta MSN Sabah dan sedang di dalam proses 
penubuhan unit yang berfungsi membuat kajian 
serta pemantauan prestasi atlet. Kumpulan 
penyelidik sukan UMS ini turut mengalu-alukan 
mana-mana pihak yang ingin menyumbangkan 
dana atau membuat penyelidikan berkaitan bidang 
sukan pada masa akan datang. 


